
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Oleh: Fadhlaa Aqilah Othman 
Gambar oleh: Anjung Tamu 
 
BERITA DOMESTIK: PELAJAR SMK TUN ISMAIL ‘TERJAH’ UUM 

 
UUM ONLINE: Saban hari Universiti Utara Malaysia (UUM) menerima kunjungan dan lawatan 
dari pelbagai pihak yang ingin mengetahui tentang Universiti Pengurusan Terkemuka ini, tidak 
ketinggalan rombongan dari Sekolah Menengah Kebangsaan (SMK) Tun Ismail, Johor. 
 
Rombongan selama sehari yang disertai 116 orang terdiri pelajar Tingkatan Enam dan guru 
pengiring itu tiba di Anjung Tamu dan diberikan taklimat ringkas tentang UUM oleh Pengurus 
Anjung Tamu, Amelia Hakimi. 
 
Penolong Kanan Tingkatan 6, Suzeliana Zakaria berkata, rombongan tersebut adalah untuk 
mendapat pendedahan tentang bidang pengajian yang ditawarkan di UUM memandangkan 
pelajar Tingkatan Enam ini akan menamatkan pelajaran di sekolah menengah tidak lama lagi.
 
“Di sini, pelajar akan mendapat maklumat tentang program yang ditawarkan dan pemilihan 
program bersesuaian mengikut pencapaian akademik dan minat mereka,” katanya. 

Rombongan dari SMK Tun Ismail telah dibawa melawat sekitar kampus termasuk Muzium 
Pengurusan UUM dan Perpustakaan Sultanah Bahiyah. 
 
Kemudian, mereka turut mendengar taklimat tentang program pengajian di UUM yang 
disampaikan pensyarah di Pusat Pengajian Sains Kuantitatif, Dr. Jafri Haji Zulkepli Hew di 
Auditorium 2, PSB termasuk tentang syarat yang dikenakan jika mereka berminat untuk 
menyambung pengajian di sini. 

